
01Introdución

Natureza e funcións do Centro 
Informático para a Xestión Tributaria, 
Económico-financeira e Contable 
O Centro Informático para a Xestión Tributaria, 
Económico-Financeira e Contable (CIXTEC) foi creado 
pola disposición adicional quinta da Lei 2/98 do 8 de 
abril, de medidas tributarias, de réxime orzamentario, 
función pública, patrimonio, organización e xestión. 
Posteriormente apróbase o Decreto 360/98 polo que 
se regula a dotación de medios persoais (DOG 242 do 
22 de decembro do 98) e o Decreto 361/98 polo que 
se aproba o Estatuto do CIXTEC (DOG 246 do 22 de 
decembro).

As funcións do CIXTEC son o desenvolvemento de 
proxectos e aplicacións informáticas, a súa xestión, 
planificación, supervisión, asesoramento e coordinación, 
así como a subministración de equipos necesarios para 
levar a cabo os procesos informáticos da Xunta de 
Galicia de natureza tributaria, contable, orzamentaria e 
económico-financeira.

A actividade do CIXTEC concéntrase principalmente nos 
sistemas de información das seguintes áreas funcionais

 - Plan Estratéxico

 - Orzamentos

 - Contratación Pública

 - Contabilidade

 - Tesouraría

 - Fondos Europeos

 - Administración Tributaria

 - Patrimonio

 - Réxime de Persoal e Función Pública

CIXTEC

Presidencia

Conselleiro de Facenda

Consello de Dirección

Conselleiro de Facenda

Secretaria Xeral Técnica e do Patrimonio

Intervención Xeral da Comunidade Autónoma

Director Xeral de Planificación e Orzamentos

División de Desenvolvemento de Sistemas de Información

-Area de Sistemas Orzamentarios, Contables e do Tesouro

-Area de Sistemas de Xestión e Recursos Humanos

-Area de Sistemas Tributarios e Aplicacións Xerais

División de Innovación Tecnolóxica e Telecomunicacións

Unidade de Normalización

Departamento de Xestión Económica e Rexime Interno

-Area de Analisise dos Sistemas de información 
 e Interoperabilidade

-Area de Sistemas e Comunicacións

Director Xeral do Instituto Galego de Estatística (IGE)

Director de Axencia Tributaria de Galicia (ATRIGA)

Directora da Axencia para a Modernización
Tecnolóxica de Galicia (AMTEGA)

Director Xeral do Centro Informático para a Xestión
Tributaria, Económico-Financeira e Contable (CIXTEC)

Director Xeral

Organización e estrutura 
O 31 de decembro de 2019 a estrutura organizativa 
do CIXTEC está establecida de acordo co seguinte 
organigrama:

O 26 de xullo de 2019, publicouse no Diario Oficial de Galicia a LEI 4/2019, do 17 de xullo, de administración dixital 
de Galicia que ten por obxecto a definición do marco para incorporar todo o potencial das tecnoloxías dixitais no 
sector público autonómico. 

Tal e como se recolle na súa exposición de motivos a lei sistematiza nun único corpo toda a regulación relativa ás 
relacións dixitais ad extra e ad intra no sector público autonómico de Galicia, os dereitos das persoas nas súas 
relacións dixitais e que promova un réxime xurídico novo na administración dixital do sector público autonómico de 
Galicia segundo as prescricións establecidas na Lei 39/2015, do 1 de outubro, do procedemento administrativo 
común das administracións públicas, e na Lei 40/2015, do 1 de outubro, de réxime xurídico do sector público. 

O Cixtec, como provedor de servizos públicos para os cidadáns, as empresas, os empregados públicos e outras 
administracións pon o foco da súa actividade no deseño de solucións que fomenten a racionalización da  
organización administrativa e dos recursos públicos, a eficacia na xestión, a transparencia e bo goberno, o dereito á 
boa administración e a dispoñer de servizos públicos de calidade. 

Actuacións levadas a cabo 
no 2019

As liñas de actuación do CIXTEC se sustentan en 5 obxectivos aliñados co Plan Estratéxico de Galicia 2015-2020 e a 
Axenda Dixital de Galicia 2020: 

 - O1: Garantir o dereito dos cidadáns a relacionarse por medios electrónicos coa Administración de Facenda, 
simplificando os trámites orientados aos servizos, aos cidadáns e ás empresas, de forma que sexan accesibles 
dende diferentes plataformas, doadas de utilizar e garantindo a calidade e a seguridade, para acadar aforros de 
custos e redución dos prazos na tramitación dos expedientes. 

 - O2: Facilitar a transparencia nas actuacións da Administración de Facenda mediante a racionalización dos 
servizos económico financeiros, de contratación pública e tributarios que permita unha xestión homoxénea e 
un aforro de custos, así como a través da automatización dos procesos e procedementos da Administración 
de Facenda para o impulso da administración sen papeis e o aumento do coñecemento e habilidades dos 
empregados públicos nas tecnoloxías da información. 

 - O3: Potenciar os servizos de control e xestión mediante a utilización de sistemas estratéxicos que faciliten o 
proceso de toma de decisións. Para isto, será necesaria a medición da utilización dos servizos electrónicos 
mediante indicadores e ferramentas homoxéneas que permitan establecer comparacións e coñecer o uso e o 
valor xerado. 

 - O4: Favorecer o intercambio de información coa Administración de Facenda estatal, as Facendas autonómicas 
e locais seguindo o esquema nacional de interoperabilidade, así como garantir a implantación do esquema 
nacional de seguridade e facilitar os mecanismos de identificación e autenticación no acceso aos servizos. 

 - O5: Acadar unha administración pública ecolóxica por medio do uso das TIC para acadar aforros e redución 
da pegada medioambiental en ámbitos como consumo de papel, o consumo enerxético, a racionalización de 
infraestruturas e o traballo en mobilidade.

A administración pública debe evolucionar xunto 
coa sociedade e aproveitar as tecnoloxías dixitais 
para construír un novo modelo de administración, 

máis transparente, sinxelo, eficaz e inclusivo

“ “

Coordinación e cooperación entre Administracións Públicas

Actuacións nos sistemas de xestión dos empregados
do sector público autonómico

Actuacións nos sistemas tributarios, económico 
financeiros e contables

Actuacións para facilitar a relación coa cidadanía

Sistemas de información analíticos

Calidade na xestión e prestación dos servizos TICL6

L5

L4

L3

L2

L1

Estes obxectivos se materializan nas seguintes liñas estratéxicas:





CIXTEC Memoria 2019 9

03
A enquisa sobre o uso das TIC e do Comercio electrónico nas empresas 
2018/2019 publicada en outubro polo Instituto Nacional de Estatística (INE) 
amosa como o 93,5% das empresas de 10 ou máis traballadores e o 74,1% 
das microempresas interactuou coas administracións públicas a través de 
Internet. En ambos tipos de empresas a xestión online coa administración é 
superior ao do conxunto do estado e sitúa a Galicia nos primeiros postos entre 
as diferentes Comunidades Autónomas. 

Os datos dos fogares son mais discretos xa que só o 52,9% das persoas que 
contactaron ou interactuaron por motivos particulares nos últimos 12 meses 
coas administracións ou servizos públicos o fixeron a través de Internet. 

Para tódalas xestións no ámbito tributario, a cidadanía ten a súa disposición a 
Oficina Virtual Tributaria (https://ovt.atriga.gal) onde están dispoñibles de xeito 
completamente electrónico máis de 40 servizos ou trámites. 

Ademais, tamén teñen a súa disposición outros portais da Consellería para a 
consulta de información máis xeral sobre  a organización, normativa e outros 
datos de interese.  

 www.conselleriadefacenda.es.  

 www.atriga.gal.  

 Formawww.cixtec.es. 

L1: Actuacións para facilitar a 
relación coa cidadanía

 O 93,5% das 
empresas de 

máis de 10 
traballadores 

interactuou 
coa 

administración 
pública a 
través de 

internet 

“
“



Notificacións electrónicas
O artigo 43 da Lei 39/2015, do 1 de outubro, do Procedemento 
Administrativo Común das Administracións Públicas, regula a práctica das 
notificacións electrónicas. 

O cidadás poden elixir o método de recepción das comunicacións da 
Administración mentres que para as empresas e obrigatorio o envío das 
mesmas por medios telemáticos. 

No caso da notificación telemática, as notificacións enviadas pola Xunta de 
Galicia ou calquera das entidades dependentes estarán accesibles a través 
do Sistema de Notificacións de Galicia no enderezo https://notifica.xunta.gal. 

Durante o exercicio 2019, os sistemas xestionados polo Cixtec enviaron a 
Notifica.gal un total de 93.527 notificacións.

Xestor de expedientes de contratación (Plation) 

O proceso de contratación pública e o trámite que permite a Administración a 
procura de servizos ou subministracións e no que interviñen por unha banda o 
órgano de contratación, representado pola mesa de contratación, e por outra 
as empresas licitadoras. 

O procedemento de contratación ven descrita na “Lei 9/2017, de 8 de 
novembro, de Contratos do Sector Público, pola que se traspoñen ao 
ordenamento xurídico español as Directivas do Parlamento Europeo e do 
Consello 2014/23/UE e 2014/24/UE, de 26 de febreiro de 2014” onde se 
definen os tipos de contratos, as fases da licitación e os procesos ata a 
adxudicación dun contrato. 

O Sistema Xestor de Expedientes de Contratación (PLATION) permite a 
tramitación de forma totalmente electrónica de tódalas fases do expediente 
dende seu inicio ata a súa extinción. 

Durante o ano 2019, realizáronse novas integracións con outros sistemas 
para facilitar o intercambio electrónico de datos, por exemplo co módulo 
de Rexistro de Contratos de XUMCO, co Rexistro Oficial de Licitadores 
e Empresas Clasificadas do Estado (ROLECSP) ou ca Plataforma de 
Interoperabilidade de Galicia (PASAXE). 

No ano 2019, 
as 15 entidades 
adheridas 
a PLATION 
tramitaron un 
total de 626 
expedientes

“

“

Sistema de licitación electrónica
O sistema de licitación electrónica permite ós licitadores presentar 
telemáticamente as súas ofertas, que permanecen arquivadas de xeito 
totalmente confidencial ata o momento da súa apertura no momento da 
celebración da mesa de contratación.

Grazas a este sistema se simplifican os trámites para os licitadores, o 
que favorece o acceso os procesos de licitación das PEMES dando 
cumprimento a Lei 9/2017, do 8 de novembro, de Contratos do Sector 
Público, pola que se traspoñen ao ordenamento xurídico español 
as Directivas do Parlamento Europeo e do Consello 2014/23/UE e 
2014/24/UE, do 26 de febreiro de 2014.

Este novo marco legal introduce nos procedementos de contratación unha 
maior transparencia na adxudicación e a inclusión de aspectos cualitativos, 
medioambientais, sociais e innovadores vinculados o obxecto do contrato.

Durante 2019 levouse a cabo la implantación efectiva deste sistema 
no 97% do Sector Público Autonómico ademais das Universidades 
da Coruña e Santiago de Compostela, o que supuxo pasar dos 400 
usuarios en xaneiro aos 1.999 de decembro.

O total de entidades que empregaron o sistema para a tramitación de 
tódolos tipos de procedementos foi de 88 de tipo autonómico e 69 de 
concellos, xestionando de xeito electrónico un total de 1.487 expedientes 
que supoñen un 82% de todos os expedientes publicados na Plataforma de 
Contratos de Galicia.

1.640 empresas 
empregaron 

o sistema 
de licitación 
electrónica 

para tramitar 
de xeito 100% 

dixital un total de 
5.218 ofertas 
presentadas

“

“

https://silex.conselleriadefacenda.es/SLE_Internet/

Xan Feb Mar Abr Mai Xuñ Xul Ago Set Out Nov Dec Xan 2020

5% 

13% 
9% 

20% 
25% 

27% 

44% 

52% 

63% 61% 65% 

78% 
82% 

Evolución da porcentaxe de expedientes licitados electrónicamente en 2019

https://www.contratosdegalicia.gal

Sistema electrónico de facturación (SEF)
O Sistema Electrónico de Facturación (SEF) e o mecanismo polo que as 1.227 entidades que o utilizan reciben as 
facturas emitidas polas empresas e provedores en xeral, o que supon o 97,64% do total do importe facturado.  

Ademais da recepción, tamén conta coa posibilidade de emitir facturas en formato electrónico, opción que no ano 2019 
comezaron a utilizar 11 novas entidades entre as que atópanse a Axencia de Turismo de Galicia, a Sociedade Galega do 
Medio Ambiente, SA ou a Fundación Pública Urxencias Sanitarias de Galicia-061.

Durante este exercicio fixéronse diversas melloras como a adaptación ao novo formato de factura europea común para 
os países da zona Euro ou a incorporación dos idiomas inglés e francés.

Rexistro de contratos do Sector Público Autonómico de Galicia
A fin de dar cumprimento á “Lei 19/2013, de 9 de decembro, de 
transparencia, acceso á información pública e bo goberno”, existe 
unha trazabilidade completa entre os contratos realizados e a 
tramitación contable.

Ademais, tódolos contratos son remitidos por vía telemática a dous 
rexistros dixitais:

 - Plataforma de Contratos Públicos de Galicia.

 - Plataforma de Contratación do Ministerio de Facenda.

No ano 2019, as 56 entidades que aportan contratos á Plataforma 
de Contratos Públicos de Galicia xestionaron un total de 184.271 
contratos en total.

% das facturas electrónicas sobre o total
% do importe facturado electrónicamente

0%

20%

40%

60%

80%

100%

2017 2018 2019

74%

95% 98% 98%

80%
84% 88% 89%

2016

Rexistro de contratistas
O Rexistro Xeral de Contratistas (RXC) e un servizo que permite a inscrición a todas aquelas persoas, físicas ou 
xurídicas, que pretendan concorrer ás licitacións que convoque a Administración Autonómica.

A vantaxe da inscrición para as empresas e que no momento da presentación da oferta eximirá ós licitadores de 
entregar a documentación que conste no Rexistro Xeral de Contratistas, o que reduce o esforzo administrativo xa que 
será o propio sistema a partir da información dispoñible o que facilite as mesas de contratación a certificación sobre 
os seguintes extremos:

 - Personalidade xurídica e capacidade de obrar

 - Representación

 - Declaración de non estar incurso en algunha das de prohibición para contratar do artigo 71 da Lei 9/2017, do 8 
de novembro, de contratos do sector público.

 - Datos referidos ao IAE (alta e pagamento do derradeiro exercicio)

 - Situación tributaria e coa Seguridade Social

 - Clasificación

O total de empresas inscritas no Rexistro Xeral de Contratistas e de 2.707 o que permitiu emitir 23.610 certificados.

Valoración de bens por testemuñas (LANX)
O sistema e un mecanismo de valoracións para a comprobación por parte da Atriga dos valores dos bens 
transmitidos declarados polos contribuíntes cando presentan unha declaración tributaria.

O sistema calcula o valor dun ben inmoble a partir da súa tipoloxía e segundo a normativa vixente na data de 
devindicación do feito impoñible mediante o emprego de Prezos Medios de Mercado (PMM), Valoración por 
coeficientes ou a valoración subxectiva baseada en comparativas de valores inmobiliarios (“busca de testemuñas”).

No ano 2019 foron engadidas novas funcionalidades, sendo as máis salientables:

 - Posibilidade da valoración de garaxes sen referencia catastral ou referencia incorrecta

 - Empregar como testemuñas, bens pendentes de valorar pero con valores declarados.

Trámites realizados no Rexistro de contratistas

Plan Estratéxico de Galicia 2015-2020
O Plan estratéxico de Galicia 2015-2020 (PEG), foi aprobado polo Consello da Xunta de Galicia 
do 28 de xaneiro de 2016, e establece que a vontade do Goberno de Galicia, apoiada na 
experiencia de implementación de plans estratéxicos pasados, é que o PEG non remate 
coa súa aprobación senón que continúe vivo ao longo da súa vixencia e sexa obxecto de 
seguimento, avaliación e modificación.

Para acadar este obxectivo foi desenvolvido un sistema que permite a captura da información 
necesaria para o análise e seguimento do Plan Estratéxico e a súa publicación no enderezo 
www.planestratexico.gal.

O sistema abarca 178 centros de xestión e mídense un total de 129 
indicadores de resultados e 2.285 de produtividade.

Sistema de fondos de compensación 
interterritorial
A Lei 22/2001, de 27 de decembro regula os Fondos de Compensación Interterritorial (FCI) como un instrumento 
de ámbito nacional para tratar de corrixir os desequilibrios económicos interterritoriais e facer efectivo o principio de 
solidariedade.

No 2018 o Consello de Contas, órgano encargado de fiscalizar a contabilidade do sector público, propuxo no 
Parlamento mellorar o seguimento destes fondos a través dun sistema de información que permita xestionar as 
contas do FCI da Comunidade Autónoma e que permita coñecer os proxectos ós que se destinan estes fondos, que 
no exercicio 2019 foron de 42 millóns de euros.

Durante 2019 leváronse a cabo as tarefas de deseño e desenvolvemento do sistema que porase en marcha o longo 
de 2020 cumprindo os seguintes obxectivos:

 - Xestionar o catálogo de proxectos FCI.

 - Crear certificacións da execución dos proxectos FCI en base á relación establecida coa execución 
orzamentaria do Sistema de Información Contable.

 - Manter as petición de fondos que a Dirección Xeral de Planificación e Orzamentos realiza ó estado en base ás 
certificacións aportadas pola Intervención Xeral.

 - Relacionar os ingresos recibidos dende o estado en concepto de fondos FCI con estas peticións.

Sistema de xestión e comunicación de fondos 
europeos
A política de cohesión vai dirixida a todas as rexións da UE, non só ás máis pobres 
e converteuse na principal ferramenta de consecución dos obxectivos da UE para 
2020: o crecemento económico, a creación de emprego, a loita contra o cambio 
climático e a dependencia enerxética, e a redución do abandono escolar, a pobreza 
e a exclusión social.

Os Fondos Estruturais e de Investimento Europeos (Fondos EIE, que comprenden 
o FEDER, o FSE, o Fondo de Cohesión, o FEADER e o FEMP) están sometidos a 
normas detalladas relativas ás medidas de información e comunicación dirixidas 
ao público e as medidas de información dirixidas aos solicitantes e os beneficiarios 
establécense no anexo XII do Regulamento (UE) Nº 1303/2014 do Parlamento 
Europeo e do Consello do 17 de decembro de 2013.

Para o período comunitario 2014-2020 a Xunta de Galicia desenvolveu para o 
cumprimento tanto en materia de información como de control e seguimento os 
seguintes sistemas.

 - Fondos1420, sistema de información de axuda á xestión e certificación dos 
fondos europeos FEDER, FSE e outros.

 - Participa1420, que permite a captura e xestión dos datos dos participantes das 
axudas con fondos europeos.

 - Sistema de información e comunicación de fondos europeos.

Co obxectivo de dar a coñecer ao público en xeral os logros dos fondos da Unión 
Europea así como concienciar sobre os obxectivos da política de cohesión, os cidadáns 
teñen acceso a través da ligazón http://www.fondoseuropeos.gal/ a información sobre 
as oportunidades de financiamento, as operacións financiadas e os beneficiarios dos 
proxectos que obteñen financiamento con cargo a fondos da Unión Europea.

Sistema de información de subvencións
Unha parte importante da actividade financeira do sector público para dar resposta 
a demandas sociais e económicas de persoas e entidades públicas ou privadas 
canalízase a través de medidas de apoio financeiro en forma de subvencións.

Ademais dos principios de eficacia no cumprimento dos obxectivos fixados pola 
administración outorgante e o de eficiencia na asignación e utilización dos recursos 
públicos, na xestión das subvencións tamén deben terse presentes os de publicidade, 
transparencia, concorrencia, obxectividade, igualdade e non discriminación.

Para acadar estes requisitos o Sector Público autonómico dispón do Sistema de 
Información que Subvencións a través do cal se actualiza a Base de Datos Nacional 
de Subvencións (BDNS) e co que durante o exercicio 2019 xestionáronse 1.105 
convocatorias e un total de 50.844 pagos.

O número 
de proxectos 

certificados en 
2019 no sistema 

de información 
Fondos1420 
alcanzou os 

6.160

“

“

Sistema de información de recursos humanos
A xestión dos trámites relacionados cos empregados públicos da 
Administración Xeral de Galicia e das Entidades do Sector Público Autonómico 
faise a través do Sistema de Información de Nómina e Recursos Humanos 
(BREIXO).

As principais actividades están relacionadas coa evolución da normativa tanto 
laboral, fiscal ou no ámbito da seguridade social o que hai que engadir as 
novas formas de desenvolvemento dos empregado públicos.

En marzo de 2019 publicouse a ORDE co Acordo entre a Xunta de Galicia 
e as organizacións sindicais CC.OO. e UGT para a implantación do réxime 
extraordinario de acceso ao grao I do sistema de carreira profesional motivo 
polo que foi necesario realizar entre outras:

 - Carga inicial dos datos para o recoñecemento da carreira Profesional da 
do persoal da Función Pública.

 - Adaptacións dos procesos de fiscalización aos novos requisitos da 
Intervención.

 - A xestión dos pagos mensuais.

Procesos selectivos
Co obxectivo de facilitar a participación dos aspirantes nos procesos de 
selección, durante o ano 2019 melloráronse os servizos dispoñibles para a 
formalización das solicitudes de participación nas ofertas de emprego sumando 
ós xa existentes os seguientes:

 - Acceso o formulario de solicitude mediante certificado dixital e Chave365.

 - Posibilidade de pago a través do Servizo de Pago de Taxas de Xeito.

 - Sinatura electrónica de solicitudes.

 - Consulta automática de datos de titulacións, minusvalía, solicitante de 
emprego e familia numerosa a través da Plataforma de Interoperabilidade 
de Galicia (PASAXE).

Estes novos servizos foron empregados en 31 procesos selectivos nos que 
participaron un total de 66.939 aspirantes.

L2: Actuacións nos sistemas 
de xestión dos empregados 
do sector público autonómico

No mes de 
decembro de 

2019, soamente 
o 1,7% dos 
recibos de 

nómina foron 
impresos en 

papel

“
“

Oficina virtual do empregado público
Os empregados públicos teñen a súa disposición a posibilidade de realizar os seguintes trámites a través da súa 
Oficina Virtual:

 - Acceso ós recibos mensuais de salarios.

 - Descarga do recibo anual de haberes.

 - Consulta dos datos fiscais relativos á declaración do IRPF.

 - Realizar a simulación do cálculo de retribucións.

Outras actuacións realizadas no exercicio
 - Carga do orzamento do exercicio 2019.

 - Xeración e cadre do modelo 190 do exercicio 2018.

 - Modificación do algoritmo do cálculo do IRPF para o exercicio 2019.

 - Reestruturación de consellerías para o exercicio 2019.

 - Cálculo dun complemento de enfermidade para que os mutualistas cobren o 100% das súas retribucións no 
período en que paga Muface / Mugeju

 - Recoñecemento e pago da Carreira Profesional.

 - Exención do IRPF en situacións de licencias de maternidade, paternidade ou adopción.

 - Xeración do modelo 981 (maternidades, paternidades e adopcións anteriores a 2019) da AEAT.

 - Xeración das gratificacións dos plans PROA e FIP da Consellería de Educación.

 - Adaptación do proceso de cálculo de TC2 para a xeración de atrasos pendentes non conciliados.

 - Xeración dos documentos de “Devolucións de cotas” segundo o modelo da Tesoureira Xeral da Seguridade 
Social.

Nun contexto como o actual onde as competencias están distriguidas entre os niveis local, rexional e nacional a 
cooperación entre as Administracións Públicas é un dos factores críticos para a prestación de servizos á cidadanía.

Para acadar este obxectivo é necesario que os sistemas de información de cada un dos axentes implicados, poidan 
intercambiar datos de forma fiable, eficaz e segura.

O Esquema Nacional de Interoperabilidade (ENI) e o Esquema Nacional de Seguridade (ENS) son os marcos comúns 
para a creación das condicións necesarias para garantir o adecuado nivel de interoperabilidade e de seguridade.

Neste ámbito, o CIXTEC desenvolve procedementos de intercambio de información con outras administracións ou 
entidades que durante o ano 2019 se materializaron en distintas actuacións:

 - Catastro. Datos correspondentes ao exercicio 2018.

 - Censo Único Compartido (CUC).

 - Patrimonio. Incorporáronse as declaracións do exercicio 2018 e as actualizacións de información relativas aos 
exercicios 2014, 2015 e 2016.

 - Recadación executiva, tributos cedidos e ingresos de patrimonio fora de prazo.

 - Imposto sobre Actividades Económicas (IAE). Información relativa ao exercicio 2018.

05L3: Coordinación e 
cooperación entre 
Administracións Públicas

                       2019

Tributos cedidos 42.949

Recadación executiva 36.626

Devolucións, doazóns, transmisións e sucesións 6.558

Parcelas catastrais 12.486.289

Control de deducións autonómicas 139.433

Número de rexistros comunicados

Convenio AEAT-Atriga para 
recadación executiva

 - Adecuación no Sistema de Información Tributario 
do procedemento para enviar a información 
das actuacións posteriores á carga (APC) das 
providencias ao Estado unicamente pola sede 
electrónica da AEAT ou a través de servizo web.

Colaboración coa AEAT
 - Integración no expediente tributario electrónico de 

novos servizos que permiten a presentación e o 
pago telemático das autoliquidacións relativas ao 
imposto sobre transmisións patrimoniais e actos 
xurídicos documentados (modelos 610, 615 e 
630), integrando os documentos xerados co 
expediente tributario electrónico.

 - Novo servizo electrónico para posibilitar a 
declaración e presentación telemática de 
documentos sucesorios a través do modeelo 
660.

Integración co Punto General de 
Entrada de Facturas Electrónicas 
(FACe)

 - Este servizo é xestionado polo Ministerio de 
Política Territorial y Función Pública e permite 
a integración co servizo web de Xestión de 
Directorios de FACe.

Sistema de información de Xestión Tributaria (XEITO)
A continuada evolución da normativa en material de xestión, valoracións, inspección ou recadación, fai necesario 
unha constante evolución do sistema de información tributaria (XEITO) e a Oficina Virtual Tributaria (OVT).

No exercicio 2019, destacan as seguintes actuacións xerais:

 - Aviso caducidade do trámite de audiencia para identificar os expedientes nos que transcorreu un prazo 
determinado dende a notificación do trámite de audiencia sen necesidade de acceder de maneira 
individualizada a cada expediente.

 - Adecuación do imposto de transmisións coas novas claves/conceptos da Lei de medidas fiscais e 
administrativas para o ano 2020.

 - Permitir ós contribuíntes modificar a porcentaxe a doar nos bens non valorables o que ofrece máis flexibilidade 
á hora de engadir bens nas doazóns da OVT.

 - Novos enlaces no mantemento de bens que permitan consultar en liña o visor de cartografía catastral, así coma 
o acceso a múltiples visores cartográficos, entre os que se inclúe Google Maps con acceso StreetView.

 - Optimización das lóxicas de contabilidade e dos procedementos que permiten obter o Certificado de débedas.

 - Axustes e melloras no servizo web de comunicación de providencias á AEAT.

06L4: Actuacións nos sistemas 
tributarios, económico 
financeiros e contables

Poxas electrónicas
O Real Decreto 1071/2017, de 29 de decembro, polo que se modifica 
o Regulamento Xeral de Recadación, aprobado polo Real Decreto 
939/2005, de 29 de xulo, define que entidades e organismos afectados 
deben realizar o procedemento de poxas a través do portal único da 
AEBOE.

A finalidade do novo sistema posto en funcionamento no mes de 
maio de 2019 é facilitar a alta e envío de poxas por parte da Atriga ao 
portal da AEBOE para que se cumpra co estipulado nas Leis descritas 
anteriormente.

O novo sistema permite tamén a xestión en toda a secuencia pola que 
vaia pasando a poxa no portal (publicación no BOE, execución no portal, 
suspensión, cancelación e finalización das poxas) e a recuperación dos 
datos do puxante vencedor para cada unha das poxas.

Sistema de dixitalización certificada (Aport@)
Sistema transversal que proporciona os mecanismos necesarios para integrar 
nos expedientes os documentos presentados ou xerados en papel, orixinando 
copias auténticas dos mesmos, a través da implantación dun sistema de 
dixitalización certificada de documentos e dun xestor documental para Facenda 
Dixital.

En 2019 levouse a cabo a evolución do sistema incorporando melloras na 
interoperabilidade do sistema con outros sistemas da Comunidade, como por 
exemplo, a integración con Rexistro Electrónico da Xunta de Galicia ou o co 
Arquivo Dixital Único (denominado ARPAD).

No exercicio 2019, dende os 181 postos de traballo instalados na Comunidade 
foron dixitalizados un total de 116.850 expedientes o que supuxo un total de 
1.641.340 páxinas dixitalizadas.

As poxas 
electrónicas 
permiten unha 
maior concorrencia, 
axilidade e 
transparencia no 
ámbito recadatorio

“

“

Retención de embargo por débedas tributarias
No mes de xuño de 2019, o proceso de retención por embargo adaptouse ás regras que establece a Zona Única de 
Pagos en euros (SEPA).

Entre outras vantaxes, esta adaptación permite ós Organismos Públicos realizar retencións hasta en seis contas á 
vista por dilixencia e NIF sen límite de importe.

Ademais disto, o aliñamento coas normas internacionais tamén permitiu incorporar 15 novas entidades financeiras, 
estando adheridas un total de 23.

Sistema de Información do Rexistro Público de Entidades e Intercambio de 
Información
Unha das actuacións dende o punto de vista económico financeiro da Consellería de Facenda é a de centralización 
da información económica das entidades integrantes do sector público Autonómico da Comunidade Autónoma 
de Galicia, requisito que ven recollido na LEI 16/2010, do 17 de decembro, de organización e funcionamento da 
Administración xeral e do sector público autonómico de Galicia.

O cumprimento deste mandato materialízase na construción do Rexistro de Entidades para o sector público galego 
que permite centralizar a captura e o almacenamento da información e documentación das entidades do sector 
público autonómico.

O sistema almacena a normativa básica relativa a cada unha das entidades e tamén permite outros procedementos 
económico financeiros entre os que destacan:

 - Proceso de elaboración dos orzamentos das entidades con orzamento estimativo do sector público da 
Comunidade Autónoma de Galicia.

 - Xestión administrativa das modificacións de crédito para algunhas consellerías e determinados tipos de 
expediente.

Dende a súa posta en marcha tramitáronse 239 expedientes correspondentes aos 19 procedementos definidos no 
sistema.

Entre os novos procedementos implantados no 2019 destaca o trámite das modificacións de crédito orzamentario 
que é o que permite a Intervención Xeral da Comunidade Autónoma (IXCA) remitir mensualmente ó Ministerio de 
Facenda a información relativa ós datos económicos das entidades incluídas no sector de administracións públicas 
da Comunidade Autónoma de Galicia.

Estes datos utilízanse como base para o cálculo do déficit, o das regras de gasto e análises consolidados elaborados 
dos polo Ministerio.

Sistema de información contable, orzamentario e de tesouraría
No ano 2019 implantouse o novo sistema de contabilidade financeira XUMCOFI do sector público autonómico. 
Ademais dunha mellora tecnolóxica para a súa adaptación ós requisitos técnicos e de seguridade actuais, incorpora 
as seguintes características:

 - Adecuación ao Plan Xeral Contable Público vixente no momento da súa implantación.

 - Permite elaborar os asentos contables a partir das operacións de gasto, ingreso, ordenación e pago.

 - Facilita o proceso de elaboración das diversas contas e informes que deben incluírse na Conta Xeral da Xunta 
de Galicia e nas contas anuais das outras entidades usuarias.

Outra vantaxe adicional do novo sistema é que diseñouse co principio de flexibilidade, polo que poderase adaptar ó 
novo Plan Xeral Contable Público (PXCP) que se prevé entre en vigor no exercicio 2021.

As principais actuacións realizadas no 2019 no ámbito orzamentario e de tesouraria foron:

 - Melloras no proceso de fiscalización para as propostas de pago.

 - Melloras na xestión de solicitudes de captura de previsións anuais de ingresos.

 - Permitir anulación parcial de relacións de transferencias non fiscalizadas.

 - Proporcionar o arquivo coa liquidación do orzamento de acordo co formato esixido polo Ministerio de Hacienda 
para a súa incorporación ao sistema CIPREX.

 - Melloras na comunicación có Sistema de Información de Orzamentos para o intercambio de información.

 - Melloras na captura e explotación dos datos de xestión de persoal.

 - Adaptación do Sistema de Información Contable á Lei 39/2015 de procedemento administrativo común das 
Administracións Públicas:

 ▪ Implantación de funcionalidades de captura de documentos en formato electrónico, tanto no propio 
sistema, como mediante o envío dende aplicacións externas.

 ▪ Conversión a documento electrónico dos arquivos dixitais capturados no sistema en asociación a 
documentos contables.

 ▪ Xeración no sistema, en formato electrónico, dos informes de fiscalización e o documento contable 
electrónico.

 ▪ Implantación de funcionalidade de firma de servidor para incorporar ós documentos elaborados polo 
sistema.

 ▪ Deseño para crear documentos electrónicos que residen no repositorio externo do sistema de expedientes 
electrónicos ARPAD.

 ▪ Deseño do novo fluxo de tramitación de documentos de gastos, no contexto da tramitación electrónica.

Elaboración dos orzamentos da Comunidade Autónoma
Dende o ano 2002, o orzamento de ingresos e gastos da Administración Xeral e do resto das entidades da 
comunidade autónoma con orzamento limitativo elaborábase mediante o sistema de información XUMCO.

No ano 2018 realizáronse as tarefas necesarias para a elaboración e presentación do proxecto de Lei de Orzamentos 
Xerais da Comunidade Autónoma e do orzamento definitivo para o exercicio 2019.

Destacan pola súa importancia as seguintes:

 - Apoiar aos usuarios da Dirección Xeral de Planificación e Orzamentos e ós distintos usuarios de consellerías e 
entes no uso.

 - Deseñar actualizacións e melloras na xestión de elaboración dos orzamentos.

 - Automatizar os procesos que forman parte da apertura e peche do orzamento, as transformacións e a 
validación.

 - Mellorar o mantemento da coherencia entre ingresos e gastos por transferencias.

 - Desenvolver a xestión necesaria no sistema para os indicadores de infancia.

 - Desenvolver a xeración de ingresos en base ós gastos por modalidade de financiamento.

 - Garantir a consulta de datos na aplicación independentemente da conectividade có Sistema de Información 
Contable.

 - Preparar a publicación na páxina web do proxecto de orzamentos e as dúas publicacións relativas ao 
orzamento definitivo.

Os orzamentos da Comunidade Autónoma de Galicia están dispoñibles para a súa consulta pola cidadanía na ligazón:

http://orzamentos.xunta.gal/



Visión interactiva dos orzamentos

Co obxectivo de cumprir co compromiso de transparencia da Xunta de Galicia, de achegar os orzamentos á 
cidadanía e de facilitar a comprensión das contas públicas, dende o ano 2019 esta a disposición de todos os 
cidadáns o novo portal interactivo onde poden consultar e visualizar os ingresos e gastos, e ver como repercuten os 
orzamentos anuais no Plan Estratéxico de Galicia 2015-2020. 

http://orzamentos.xunta.gal/vision-interactiva 

Adicionalmente, e dende o apartado Datos abertos, é posible a descarga dos datos en formato de folla de cálculo 
para unha consulta máis personalizada.

Gastos do orzamento
Na consulta dos gastos pódese visualizar o orzamento dende 3 perspectivas

Quen. Consellería que xestiona os fondos segundo a clasificación orgánica da Xunta.

En que. Amósanse os gastos segundo a súa natureza económica: gastos correntes, gastos de persoal, 
investimentos, gastos de capital, gastos financeiros, etc.

Para que. Clasificación funcional ou por programas que agrupa os créditos segundo a súa finalidade

Ao clicar sobre calquera elemento, o gráfico se actualiza amosando nos outros apartados as cantidades que 
representa ese valor no resto do orzamento.

CIXTEC Memoria 201926

Ingresos do orzamento

Esta visión, permite coñecer de onde se obterán os fondos para poder financiar todos os gastos orzamentados.

A visualización do orzamento de ingresos agrupa os ingresos en función da súa orixe, diferenciando impostos 
directos, impostos indirectos, transferencias dende outras administracións, etc.

Repercusión dos orzamentos no Plan Estratéxico de Galicia 2015-2020

O orzamento de gastos de cada exercicio forma parte dun plan a máis longo prazo, o Plan Estratéxico de Galicia 
2015-2020, para impulsar o crecemento económico de Galicia e, ao mesmo tempo, modernizar e promover a 
cohesión social e territorial.

A través deste sistema interactiva é posible a consulta de cada un dos en Eixos, Prioridades de Actuación, 
Obxectivos Estratéxicos e Obxectivos Operativos.

07L5: Actuacións nos sistemas 
de información analíticos

Os sistemas analíticos permiten a visualización agregada dos datos xerados polos distintos sistemas, permitindo a 
xeración de coñecemento que favorece a toma de decisións baseada en criterios obxectivos.

A Consellería de Facenda conta co Sistema de Información Analítico (SIAN) que permite a consulta de datos non só 
dos distintos ámbitos de xeito individual, se non combinando datos de distintos ámbitos.

Número de usuarios do SIAN

2016 2017 2018 2019

Plan Estratéxico de Galicia 96 105 102 108

Orzamentos 82 89 180 165

Facturación 878 935 1.043 1.105

Recursos humanos 243 283 301 313

Tesouraría 29 33 64 65

Fondos europeos 7 17 26 35

Contabilidade 347 391 723 721

Tributos 100 139 590 305

Xestión de servizos 23 25 26 26

Actividade 8 8 8 8

DELFOS (consulta por NIF) 0 0 68 63

Número total de usuarios 1.813 2.025 3.131 2.914

Número de usuarios distintos 1.233 1.223 1.473 1.546

Plan Estratéxico de Galicia

Facturación

Achega capacidades analíticas sobre os datos da 
facturación rexistrada en SEF e XUMCO2, co 
obxectivo de optimizar o ciclo de facturación e as 
actividades realizadas para garantir os compromisos 
de pagamento establecidos.

Tesouraría

Proporciona información analítica sobre a xestión da 
Tesouraría e a súa relación coa execución do 
orzamento mediante a información das operacións da 
Tesouraría e os movementos das contas bancarias, e 
sobre a relación das operacións da Tesouraría coa 
facturación.

Xestión de Servizos

Subministra información analítica sobre a xestión de 
peticións de servizos rexistradas, incluíndo número 
de peticións de servizo, tempo medio dende 
creación, tempo medio dende a asignación das 
mesmas, información relativa ao cumprimento do 
nivel de servizo, etc.

Contabilidade

Proporciona capacidades analíticas sobre os datos da 
contabilidade dos gastos, dos ingresos, a evolución 
do orzamento e os movementos de documentos 
contables. Incorpora información relativa á xestión 
contable/recadadora da aplicación tributaria (XEITO2), 
e está vinculada cos indicadores da área contable e 
tributaria do SIAN.

Recursos humanos

Ofrece capacidades analíticas dende o punto de vista 
das retribucións aboadas en cada concepto aos 
empregados, bases de cotización (IRPF, 
Continxencias comúns, continxencias profesionais), 
así como a súa relación coa execución orzamentaria 
(Capítulo I).

Actividade

Ofrece información analítica sobre a actividade e o 
uso dos sistemas de información da Consellería de 
Facenda.

Tributos

Facilita capacidades analíticas sobre a información 
tributaria existente nos distintos sistemas de 
información da Consellería de Facenda.

Facilita o seguimento da execución, tanto dende 
un punto de vista económico como da avaliación 
dos resultados conseguidos, de cada unha das 
iniciativas do plan.

Plan Estratéxico de Galicia

Fondos europeos

Permite valorar a evolución, a situación e o grao de 
execución e certificación dos fondos, non só de orixe 
europeo tales como: Fondo Europeo de 
Desenvolvemento Rexional (FEDER), Fondo Social 
Europeo (FSE), Fondo Europeo de Pesca (FEP), etc., 
senón de todos aqueles dos que a Comunidade 
Autónoma sexa a receptora.

Permite a preparación e elaboración dos 
orzamentos da Comunidade Autónoma.

Orzamentos

Datos dispoñibles no Sistema de Información Analítica (SIAN)

Sistema de información analítico (SIAN)
O Sistema de Información Analítica (SIAN) ten que evolucionar ao mesmo ritmo que o fan os sistemas que rexistran 
e almacenan os datos polo que require un esforzo de actualización continua que no ano 2019 requiriu as seguintes 
melloras:

 - SIAN Recursos Humanos

 ▪ Incorporar a información por centros de gasto asociados á xestión orzamentaria permitindo determinar o 
coste no que incorren as unidades administrativas.

 ▪ Incorporar información dos contratos e as distintas situacións asociados aos mesmos. Vincular a 
información das nómina cos contratos. Calculo de efectivos reais.

 ▪ Proxección de custos do capitulo I.

 ▪ Incorporación de información do sistema de liquidación directa da Seguridade Social.

 - SIAN Facturacion e Contabilidade:

 ▪ Novos informes sobre o período medio de pago das facturas calculado segundo o Real Decreto 
1040/2017.

 ▪ Desenvolvemento dun novo módulo analítico de subvencións.

 ▪ Incorporar a información de detalle das operacións de ingresos.

 ▪ Incorporación dos datos de Fondos14-20 ao sistema de información de Fondos SIAN_CON.

 ▪ Incorporación da execución contable de anos anteriores á posta en funcionamento do Sistema de 
Información Contable (dende o 1990 ao ano 2000).

 - SIAN Orzamentos

 ▪ Incorporar información das propostas de gastos.

Evolución anual do número de usuarios do  
Sistema de Información Analítico (SIAN)

Número de Accesos % Variación ano anterior

08L6: Calidade na xestión e 
prestación dos servizos TIC

O Cixtec pon a disposición dos cidadáns, empresas, empregados públicos e outras administracións diversos 
sistemas de información dentro do ámbito económico-financeiro, tributario, contable ou de recursos humanos que 
abarca todo o ámbito de competencia da Consellería de Facenda.

Para garantir a súa dispoñibilidade empréganse estándares tecnolóxicos e boas prácticas de xestión que permiten o 
deseño, desenvolvemento, evolución e a atención aos usuarios no seu uso.

No exercicio 2019, o número de peticións de servizo rexistrado no sistema Bitácora foi de 33.367.

O CAU do Cixtec, tamén atendeu as dúbidas dos 66.939 candidatos que se presentaron ós 31 procesos de 
selección convocados e realizaron un total de 11.270 consultas.

Distribución das peticións de servizo por orixe

2019

Empregados públicos 13.175 

Empresas e cidadáns 19.993 

Outros: Concellos, Deputacións, Universidades, etc. 499

TOTAL 33.667 

Virtualización das aplicacións
A virtualización das aplicacións é una estratexia tecnolóxica que permite unha 
importante reducción do esforzo no mantemento de aplicacións cliente-servidor ao 
permitir centralizar a súa instalación nun servidor central e que os usuario accedan 
á mesma como se estivese instalada no seu ordenador.

Coa virtualización, ademáis do incremento na seguridade e dispoñibilidade, o 
acceso á información independízase da localización e do dispositivo empregado, 
posibilitando a mobilidade e o teletraballo dos empregados da Consellería de 
Facenda.

O número de sistemas de información virtualizados acadou ós 115 no ano 2019.

Arquitectura tecnolóxica
Os sistemas de información da Consellería de Facenda desenvolvese baixo dúas 
especificacións Tecnolóxicas moi diferentes:

 - A tecnoloxía Amt-Lion abarca, a día de hoxe, o maior legado de 
desenvolvementos aplicados ás áreas de Xestión Económica, Xestion 
Tributaria e Recursos Humanos.

 - A tecnoloxía JavaEE é o estándar aberto adoutado, no que se basean os 
novos desenvolvementos de software corporativo non condicionados a 
outros legados tecnolóxicos.

Outra importante base da arquitectura tecnolóxica do CIXTEC e a dispoñibilidade 
de compoñentes e servizos transversais que son empregados en varios sistemas 
e que permiten reducir o esforzo no seu mantemento.

Entre os principais compoñentes pódese mencionar a Plataforma de xestión e 
validación de certificados electrónicos, a xestión dos accesos ás aplicacións, os 
servizos de criptografía ou o repositorio documental.

A virtualización 
incrementa a 
seguridade e 

dispoñibilidade 
no acceso á 
información

“

“

Seguridade da información
A Lei 40/2015, de 1 de outubro, do Réxime Xurídico d 
Sector Público. inclúe á seguridade entre os principios 
de actuación das administracións públicas e recolle o 
Esquema Nacional de Seguridade ( ENS), de aplicación 
a todo o Sector Público, que ofrece unha formulación 
común de principios, requisitos e medidas de seguridade.

O principal obxectivo do ENS é crear as condicións 
necesarias de seguridade no uso dos medios 
electrónicos, a través de medidas para garantir a 
seguridade dos sistemas, os datos, as comunicacións, 
e os servizos electrónicos, que permitan o exercicio de 
dereitos e o cumprimento de deberes a través destes 
medios.

A ciberseguridade é un dos grandes retos na actualidade 
xa que require unha abordaxe activa das ameazas dende 
as perspectivas tecnolóxicas, organizativas e humanas.

O CIXTEC en cifras

Oficina Virtual
Tributaria

SEF
Usuarios

Sistema Electrónico 
de Facturación 
(SEF)

81,0%

Autoliquidacións telemá�cas
de todos os impostos

616.793

Visitantes dos portais Facenda

112

En�dades do sector público

1.115

Centros educa�vos

14.035

Empresas

11.144

Usuarios dos sistemas
de información

33.667

Pe�cións do servizo
tramitadas

1.337

Postos de traballo

89,50%

Facturas en formato
eletrónico

98%

Importe xes�onado
electrónicamente

891.692

Facturas xes�onadas

TIC

79,40%

Autoliquidacións telemá�cas
do imposto de sucesións

